
ARBEID OG INKLUDERING 

Kveik AS sitt hovudvirke er  arbeid og inkludering som  

det har vore i alle år. Me har tatt del i ei stor utvikling 

og endring i marknaden, med stadig nye tilpassingar 

for å levere etter venta kvalitet.  

Kvalitet og resultatkrav er det som er rådande og viktig 

i marknaden i dag. Det å kunne levere tenester etter 

dei krav som vert venta frå våre kundar.  

Våre kundar er mange og dei er ulike. Me skal levere tiltakstenester som krev høg 

kompetanse hjå våre jobbkonsulentar og arbeidsleiarar. Me leverer ulik type 

produksjon frå mat til trearbeid som også krev høg grad av kvalitet og ikkje minst 

krav til kunnskap og kompetanse hjå våre tilsette på alle nivå.  

Kveik AS leverer desse tenestene etter dei krav som er i marknaden og me har ei 

solid og godt kvalifisert  personalgruppe, som gjennom året gjer eit svært godt 

arbeide. Kveik AS har ved årsskifte 19 ordinært tilsette og 17,2 årsverk. 

Kveik AS har hatt mange og store prosjekt i eigen organisasjon i inneverande år. 

Me har etablert kafé på Vangen, Kveik Kafé, som opna i august 2017. 

Me har avvikla vår avdeling i Lekvemoen etter 37 år og flytta desse avdelingane 

opp til Bryn i september 2017. Her er me no etablert i to hus, som har vorte 

omfattande ombygd i løpet av 2017. 

Me er svært nøgd med våre nye lokale og det å ha kome i same tun med store 

delar av verksemda.  

Med  gode utbyggjarar og samarbeidspartar har dette gått framifrå, og etter 

tidsplanane.   

Eit hektisk men vel gjennomført år, der deltakarane som alle andre år, har vore 

fyrsteprioritet og såleis vel ivaretatt.  

       

Turid K. Midthun    

 



STRATEGISK ARBEID 

 

Kveik sin visjon er 

«å verta den viktigaste arbeidskrafta i lokalsamfunnet» 

 

Formål   

«Med ein inkluderande og open kultur skal me skapa eit grunnlag for attføring 

av arbeidstakarar. Me skal etablera berekraftige tiltaksplassar, slik at alle 

samfunnsbevisste aktørar i arbeidslivet, pårørande og samfunn ser verdien av 

vårt arbeid.» 

 

Som medarbeidar er vårt verdigrunnlag å vera: 

 

- Samfunnsengasjerte   
- omstillingsdyktige  
- humørfylte 

 

 

Leiarprinsipp  

 

Utvikling – kommunikasjon – kultur 

 

➢ Me skal gje handlefridom til utvikling 
➢ Me skal vera tydeleg i kommunikasjonen og utøve god 

kommunikasjonsflyt 
➢ Me skal fremja ein god bedriftskultur 

 

 

Retningslinjer for kvalitet 

Kveik sitt mål er å optimalisera og vera ein pådrivar for effektivitet og kvalitet. 

Kvar og ein skal syta for at arbeidet ein gjer er tufta på dei retningslinjer og 

prosedyrar som er i kvalitetssystemet. 

 

 

STYRET SI ÅRSMELDING FOR 2017 

Kveik AS er ei arbeids- og inkluderingsverksemd på Voss. Vårt hovudområde er å 

formidla arbeidstakarar til ordinært arbeidsliv. Kveik AS har 23 tiltaksplassar i 

tiltaket arbeidsførebuande trening og 26 varig tilrettelagte arbeidsplassar. Me 

samarbeidar med arbeids og inkluderingsverksemda A2G i Bergen, der me leverer 

tenester innan fire ulike arbeidsretta tiltak. Utover dette tilbyr me kartlegging og , 

kompetanseutvikling av lærlingar og lærekandidatar. Kveik har i tillegg ein variert 

produksjon, som omfattar ei tre- og monteringsavdeling samt reinhalds- og 

vaktmeistertenester. Kveik AS har i mange år drive med catering. Me er godkjent 

lærebedrift og ynskjer å vekse  innan matfaget. I 2017 opna me Kveik Kafé på 

Vangen. I tillegg driftar me fleire personalkantiner.  Kveik AS har 18 fast tilsette. 

 

Selskapet har forretningsadresse i Voss kommune. 

 

Etter styret sin meining gjev den framlagte årsrekneskapen som består av 

resultatregnskap, balanse og noter rettvisande informasjon om årets drift i 2017 

og selskapet sin økonomiske stilling per. 31.12.2017. 

 

Styret har handsama utkast til årsrekneskap for 2017, som er gjort opp med eit 

årsresultat på kr 447.251. Årets resultat vert tilført annan eigenkapital. 

Eigenkapital er sett til kr 12.660.384,-   

 

Styret er av den oppfatning at føresetnad for framleis drift er til stades. 
Årsrekneskapen er sett opp under den føresetnad.  
 

Det er seks menn og tolv kvinner tilsett i Kveik AS. Sjukefråværet i 2017 var 12,2%  
for menn og 3,0 % for kvinner. Det høge sjukefråværet for menn skuldast 
langtidssjukemelding på enkeltpersonar. 
Styret si oppfatning er at arbeidsmiljøet og trivselen på arbeidsplassen er god. 

Selskapet påverkar etter styret sin kjennskap ikkje det ytre miljø. 
Det er ikkje sett i verk eller planlagt sett i verk tiltak for å fremme likestilling eller 

for å hindre forskjellsbehandling i strid med lov om likestilling mellom kjønna. 

Det er ikkje gjennomført spesielle forskings- og utviklingsaktivitetar. 

 



Styret kjenner ikkje til forhold av viktigheit for å bedømme selskapets stilling og 

resultat som ikkje går fram av resultatregnskapet og balanse med noter. Det er 

heller ikkje etter regnskapsårets utgang kome fram forhold som etter styret sitt 

syn har betydning for vurdering av regnskapet. 

 

 

 
 

ARBEID OG INKLUDERING I PRAKSIS 

 

Vårt hovudmål er å formidla arbeidstakarar til ordinært 

arbeidsliv. Kveik har ein variert produksjon, som omfattar 

ei tre- og monteringsavdeling samt reinhalds- og 

vaktmeistertenester. Me har eit nært og godt samarbeid 

med næringslivet der våre arbeidssøkjarar får praksis i 

ordinære verksemder. 

 

Jobbfrukt 

 

Me tilbyr jobbfrukt til alle verksemder i vossa-området! 

 

Kveik leverer jobbfrukt alle vekedagar og korgene kan 

bestillast i 3 eller 5 kg. Sjå våre heimesider 

www.kveikarbeidsliv.no for meir informasjon.  

 

AFT 

I juli 2017 var tiltaket APS (Arbeidspraksis i skjerma verksemd) konvertert til AFT 

(arbeidsførebuande trening). I dette tiltaket legg ein til rette for at deltakarane får 

moglegheit til å prøve ut si arbeidsevne og til å styrke moglegheitene for ordinært 

arbeid. Kveik har 23 plasser og målsetnad for tiltaket er 50 % overgang til arbeid 

eller utdanning, og dette målet nådde me ved årsslutt.  

 

VTA 

Varig tilrettelagt arbeid (VTA) skal tilby personar arbeid i skjerma verksemd, med 
arbeidsoppgåver som er tilpassa den enkelte si yteevne. Arbeidet skal bidra til å 
utvikle ressursar hjå deltakarane gjennom kvalifisering og tilrettelagte 
arbeidsoppgåver. Kveik AS har 26 VTA plasser. 
 
Grønt arbeid 

Kveik AS er tiltaksarrangør for 5 tiltaksplassar ved Eide 
gard i Tørvikbygd. Målet er å gje den enkelte deltakar ein 
god moglegheit til å komme ut i arbeid eller aktivitet, samt 
bidra til helsemessig betring og auka livskvalitet. 
Målgruppa er personar med psykiske og/eller rusrelaterte 
helseproblem.  

  
Flyktningprosjektet 
I samarbeid med flyktningtenesta i Voss kommune har Kveik gjennomført 2 kurs 
for 8 -10 deltakarar deltar på introduksjonsprogrammet i Voss kommune. Kvart 
kurs har vart i 8 veker med fokus på arbeidslivskompetanse og språktrening.  
 

OK AMB 
I samarbeid med opplæringskontoret OK AMB er Kveik  
opplæringsbedrift for både interne og eksterne 
lærekandidatar. Vårt konsept er å tilby opplæring for 
både lærlingar og lærekandidatar, som har behov for 
eit tilrettelagt læreløp. 
 

 

 

 

 

http://www.kveikarbeidsliv.no/
https://www.google.no/imgres?imgurl=http://www.kveikarbeidsliv.no/wp-content/uploads/2016/10/OKAmb_logo_jpg.jpeg&imgrefurl=http://www.kveikarbeidsliv.no/&docid=lOLJF_UGI0yKvM&tbnid=6uMtfC_2qqpDwM:&vet=10ahUKEwjurOKB4LTaAhXF1SwKHaAICYIQMwhdKBgwGA..i&w=649&h=427&bih=985&biw=1920&q=ok amb&ved=0ahUKEwjurOKB4LTaAhXF1SwKHaAICYIQMwhdKBgwGA&iact=mrc&uact=8


«Ringer i vannet» 
Arbeids og inkluderingsverksemdene i landet har 
saman med NHO etablert prosjektet «ringer i 
vannet». Kveik er med i dette samarbeidet i 
Hordaland. Målet er at dei som står utanfor 
arbeidslivet skal verta tilsett i NHO-verksemder. 
På vegen mot fast tilsetjing er arbeidstrening og korttidstilsetjing naturlege steg, 
med tett oppfylgjing frå vår jobbkonsulent.  
 
 
Samarbeid 

Me er samarbeidspart med arbeids og inkluderingsverksemda A2G i Bergen, der 

me leverer tenester for fire ulike arbeidsretta tiltak – avklaring, oppfølging 

sjukemeldte, ARR (arbeidsretta rehabilitering) og oppfølging innvandrarar med 

behov for utvida bistand. Les meir på www.a2gkompetanse.no 

 

 

 
 

 

 

BRUKARUNDERSØKING  
 
Kvart år gjennomfører Kveik ein brukarundersøking for deltakarar og 
samarbeidspartar. Me er opptatt av å levere gode tenester og evaluerer 
kvaliteten gjennom brukarundersøkinga. Resultata dannar grunnlag for 
gjennomgang og evaluering i personalgruppa der me har fokus på kontinuerleg 
forbetring.  
 

 

 

 

EQUASS 
 
Kveik er Equass sertifisert. Equass er eit europeisk system for kvalitetssikring for 
velferdstenester med ekstern revisjon og sertifisering. Sertifiseringa er for 3 år 
om gongen, men årleg rapportering om forbetring. 
 

 
 

KOMPETANSEUTVIKLING 

Kveik AS har fokus på personleg vekst, kontinuerleg læring og utvikling blant alle 

tilsette og deltakarar. Det har vore gjennomført både eksterne og interne kurs, 

for å kunne møte dei krav og forventninger som marknaden har til oss. 

I 2017 har tilsette delteke på kurs i blant 

anna Motiverande intervju. Vi leigde då 

inn Stian Midtgård som er 

arbeidspsykolog, og inviterte inn 

fagpersonar frå heile Hordaland.  

Kveik har 

arrangert 

fyrstehjelpskurs for tilsette og deltakarar. Bedrifthelse1 

hjalp oss med opplæringa.  

 

Me har hatt hjartestartarkurs saman med 

naboverksemder i regi av Røde Kors.  

 

Kveik har gjennomført kompetanseheving i leiargruppa, 

med mål om å skape ei solid og berekraftig plattform for 

organisasjonen.  

 

 

 

 

http://www.a2gkompetanse.no/


 

KVEIK SIN VEG FRÅ CATERING TIL KAFÈ OG SELSKAPSLOKALE 

Då Kveik skulle flytte ut av Lekvemoen for å samlokaliserast på Bryn, stod me   

med eit vegskilje. Kva skulle me gjere med catering og kjøkkendrifta vår? Å bygge 

heilt nytt kjøkken var ikkje aktuelt, men me ynskte å behalde produksjon av mat i 

verksemda. 

På bakgrunn av dette, gjekk me tidleg i dialog med eigarane av Sentrum Treff 46, 

om eit mogleg samarbeide.  

Kveik ynskte å bruke lokala som ein arbeidstreningsarena for kvalifisering til 

ordinært arbeid innan kjøkkendrift, sal og service.  

Med eit nøkternt budsjett og stor eigeninnsats, har me 

klart å rehabilitere lokala og fått ein annleis, lun og flott 

kafé. Me har hatt eksternt hjelp til  å utforme sjølve 

kafeen, mens me valde å behalda selskapslokala slik dei 

var.  

Kveik har no 3 årsverk fordelt på 4 stillingar, samt treningsarena for om lag 8 

deltakarar dagleg.  Det er dagleg levering av catering og middag til våre kundar. 

Me  har minnestunder etter gravferd og annan møteverksemd, og sal i kafé. Kveik 

kafé har ope 5 dagar i veka. 

Kveik er stolt av å ha fått kafeen som ein arbeidstreningsarena under ordinære 

forhold som gjer oss konkurransedyktig i eit spennande miljø.  

PERSONELL OG ADMINISTRASJON 

 

 
 

 

Turid K. Midthun – dagleg leiar  Kjetil Vestli 

– avdelingsleiar VTA  

Linda K. Seim – adm / jobbkonsulent Heidi Hisdal 

– arbeidsleiar 

Lena Gjernes – fagansvarleg  Egil 

Mæland – arbeidsleiar  

Svanhild T. Tvilde – avdelingsleiar AFT Nina S. 

Horvei – kjøkkenmedarbeidar 

Elisabeth Prestegård – jobbkonsulent Nina J. Bakketun – avdelingsleiar kafé 

Jill Garen – jobbkonsulent (timebasert) Gullbjørg R. Johnsen – arbeidsleiar   

Mari Skjervheim – arbeidsleiar   Hege Lydvo – jobbkonsulent   

Brita D. Bjørke – arbeidsleiar   Lars Norevik – arbeidsleiar  

Anders Bolstad – arbeidsleiar   Siv S. Lund – arbeidsleiar 

Sjur Skeie Petersen – jobbkonsulent Oddvar Nestås – arbeidsleiar 

 
  

Ole J. Opkvitne –jobbkonsulent (slutta juni’17) 

Olav Haugo – arbeidsleiar (slutta juni’17) 

 

 

 



 

  



 

 

 



 
 

 



 

 
 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 
Besøksadresse    Postadresse 

Brynaskogen 2 / Brynalii 119   Postboks 18, 5705 Voss 

 

Tlf     Epost 

56520860    post@kveikarbeidsliv.no 

 

Heimeside    Facebook 

www.kveikarbeidsliv.no   Kveik / Kveik kafe 

 

Geografisk område 

Voss, Granvin, Ulvik, Vaksdal, Ullensvang, Eidfjord og Kvam 

mailto:post@kveikarbeidsliv.no
http://www.kveikarbeidsliv.no/


 

 


